
Rezime/Abstract

Industrija proizvodnje biodizela se zbog određenih problema koji su se pojavili zadnjih nekoliko godina našla u nepovoljnoj
situaciji tako da je primorana da iznalazi stalna poboljšanja u sektoru proizvodnje kako bi proizvodnja biodizela bila
ekonomski isplativa. Jedno od osnovnih područja u kojima se vidi mogućnost poboljšanja su katalizatori koji se koriste u
procesu metanolize kao jednoj od najvažnijih faza u proizvodnji biodizela. Upotrebom katalizatora nerastvorljivih u
reakcionoj smjesi, tzv. heterogenih katalizatora, značajno se pojednostavljuje postupak izdvajanja i prečišćavanja
proizvoda, smanjuje potrošnja vode te omogućava ponovno korištenje katalizatora, čime se postiže i pozitivan ekonomski
efekat. Osnovni cilj ovog rada istraživanje mogućnosti primjene komercijalnog hidratisanog kreča Ca(OH)2 kao jeftinog
katalizatora za proces metanolize suncokretovog ulja. Konstatirano je za razliku od većine dostupnih referenci da
komercijalni hidratisani kreč Ca(OH)2, predstavlja pogodan heterogeni katalizator za metanolizu suncokretovog ulja.
Količina katalizatora, količina metanola, temperatura reakcije kao i vrijeme trajanja reakcije su faktori od kojih zavisi
prinos metilnih estara u dobijenom biodizelu. Pored toga ispitivana je mogućnost ponovnog korištenja katalizatora
(CaOH)2 te utjecaj temperature žarenja katalizatora (CaO). Izvršena je karakterizacija dobijenih MESU (metilnih estara
suncokretovog ulja) te njihovo poređenje sa vrijednostima u važećem EU standardu za biodizelsko gorivo (EN14214).

